
Rezime/Abstract

Vapneni muljevi ili otpadni talozi koji nastaju kao nusprodukt industrijskog procesa mekšanja slane vode, predstavljaju
značajno ekološko i ekonomsko opterećenje u koliko se kao otpadni materijal odlažu u lagune ili direktno ispuštaju u
vodotoke. Alkalnost i visok sadržaj prije svega kalcijum karbonata i magnezijum hidroksida u otpadnom talogu otvara
mogućnost njegovog razmatranja kao sirovine za različite namjene. Rezultati dosadašnjih ispitivanja ukazuju na mogućnost
primjene otpadnog taloga mekšanja slane vode za dobivanje kalcijum karbonata i magnezijum karbonata kao produkata
koji figurišu u različitim vidovima primjene. U ovom radu vršeno je istraživanje osnovnih fizičko – hemijskih karakteristika
vapnenih muljeva generisanih mekšanjem slane vode izvorišta Tetima u pogonima „Prečišćavanja slane vode“ fabrika
„Solana Tuzla“ i „Sisecam Soda Lukavac“, predložen aplikativni postupak dobivanja kalcijum i magnezijum karbonata iz
generisanih muljeva te pokazana mogućnost aglomeracije kalcijum karbonata. Dobiveni rezultati eksperimenata vršenih u
laboratorijskim uslovima potvrđuju da otpadni talog može biti upotrijebljen kao osnovna sirovina za dobivanje gore
navedenih karbonatnih spojeva, jer isti imaju vrlo široku primjenu u industriji. Ključne riječi: mekšanje – prečišćavanje
slane vode, vapneni mulj, kalcijum karbonat, magnezijum hidroksid, magnezijum karbonat, aglomeracija.

